
Ordedo___ de de 2024 pola que se establecen as bases requladoras para a
concesion de axudas para financiar os gastos por asistencia a actividades de formacion
do profesorado non universitario, e se convocan para o ano 2024 (cédigo de procede-

mento ED303A).

Os plans de formacién do profesorado de niveis non universitarios da Comunidade Au-
ténoma de Galicia perseguen, como obxectivos xerais, mellorar a competencia profesio-
nal do profesorado, fomentar a reflexidn critica sobre a sua actividade cotia e crear acti-

tudes proclives 4 investigacion e 4 experimentacion educativas.

Coa finalidade de facilitar a participacién do profesorado en actividades de formacién
gue contriblan a consecucion dos obxectivos anteriormente sinalados, a Conselleria de
Educacion, Ciencia, Universidades e Formacion Profesional (en diante, a Conselleria) or-
ganiza distintas actividades de formacion orientadas a conxugar as necesidades deriva-

das do propio sistema educativo coas demandas xurdidas do mesmo profesorado.

Con independencia da oferta formativa desenvolvida pola Conselleria, faise necesario,
co fin de favorecer o desenvolvemento profesional do persoal docente, fomentar as ini-
ciativas individuais cara & sua propia formacidon que redunden na mellora do sistema

educativo e permitan alifialas coas lifias prioritarias da formacién en Galicia.

Polo indicado, procede establecer un sistema que permita a compensacién, cando me-
nos parcial, dos gastos orixinados pola asistencia a este tipo de actividades de formacién

do profesorado.

Polo anteriormente exposto, de conformidade coas competencias atribuidas polo De-
creto 138/2024, do 20 de maio, polo que se establece a estrutura organica da Conselleria

de Educacion, Ciencia, Universidades e Formacién Profesional (en diante, a Conselleria),

DISPONO:
Artigo 1. Obxecto

1. Esta orde ten por obxecto establecer as bases reguladoras do procedemento de con-
cesidn de axudas para financiar gastos derivados da participacidn como asistente a acti-
vidades de formacion, que se desenvolvan na Comunidade Auténoma de Galicia, no
resto do territorio espaiiol ou no estranxeiro, entre os dias 1 de xaneiro e e 30 de no-
vembro de 2024 (cddigo de procedemento ED303A). Asi mesmo, ten por obxecto proce-

der 4 convocatoria para o ano 2024.

Poderase presentar unha solicitude de axuda para duas actividades de formacién distin-
tas, indicando cal é a preferente. Terase en conta que a actividade non preferente soa-
mente se tramitara se existe remanente orzamentario unha vez resoltas o resto das so-

licitudes.

2. En ningln caso se concederan as axudas reguladas nesta convocatoria para a asisten-

cia a actividades:

a) Organizadas polas estruturas de formacidn da Conselleria.

b) De cardacter regrado

¢) Que non poidan ser recofiecidas a nivel individual de acordo coa Orde do 14 de maio
de 2013 pola que se regula a convocatoria, o recofiecemento, a certificacion e o rexistro
das actividades de formacidon permanente do profesorado en Galicia (DOG do 22 de

maio).

Artigo 2. Principios de xestion

A xestidon deste procedemento realizarase de acordo cos seguintes principios:

a) Publicidade, transparencia, obxectividade, igualdade e non-discriminacion.

b) Eficacia no cumprimento dos obxectivos fixados pola Conselleria.

c) Eficiencia na asignacion e utilizacidn dos recursos publicos.

Artigo 3. Normativa aplicable

No desenvolvemento desta orde observarase o disposto nas seguintes disposicidns:
—Lei 9/2007, do 13 de xufio, de subvencidns de Galicia.

— Decreto 11/2009, do 8 de xaneiro, polo que se aproba o Regulamento da Lei 9/2007,
do 13 de xuio, de subvenciéns de Galicia.

— Lei 1/2016, do 18 de xaneiro, de transparencia e bo goberno da Comunidade Auté-

noma.

E, suplementariamente:

— Lei 38/2003, do 17 de novembro, xeral de subvenciéns, reguladora dos requisitos de
concesion e xustificacion de subvenciéns concedidas na Administracion do Estado. Nesta
lei recéllense artigos de caracter bdsico que resultan de aplicacién 4 normativa desta
comunidade auténoma e, consecuentemente, a esta orde de convocatoria.

— Real decreto 887/2006, do 21 de xullo, polo que se aproba o Regulamento da Lei
38/2003, do 17 de novembro, xeral de subvencions.

— Lei 39/2015, do 1 de outubro, do procedemento administrativo comun das adminis-
traciéns publicas.

— Lei 40/2015, do 1 de outubro, de réxime xuridico das administraciéns publicas.

— Lei 4/2019, do 17 de xullo, de administracion dixital de Galicia.
Artigo 4. Financiamento
1. As axudas concederanse con cargo d aplicacion orzamentaria 37.05.423A.780.1 dos

orzamentos xerais da Comunidade Autonoma de Galicia para o ano 2024, por un importe

madximo de 200.000 €.

2. Este importe inicial pode ser ampliado en funcion das dispofiibilidades orzamentarias,
o que podera dar lugar ao incremento da contia total das axudas, de acordo co disposto
no artigo 31.2 da Lei 9/2007, do 13 de xufio, de subvenciéns de Galicia, sen que dea lugar

a apertura de novo prazo de presentacion de solicitudes.

Artigo 5. Persoas beneficiarias

1. Podera ser persoa beneficiaria das axudas o persoal docente funcionario de carreira
que imparta as ensinanzas establecidas na Lei organica 2/2006, do 3 de maio, de educa-
cién, con destino en centros docentes publicos e que exerza docencia directa co alum-
nado, equipos de orientacidn especificos, postos de asesoria dentro da estrutura admi-

nistrativa da Conselleria e na Inspeccién educativa.

2. O persoal docente funcionario en practicas podera solicitar unha axuda das reguladas

nesta convocatoria para a realizacion de actividades formativas.

3. Asi mesmo, poderad cursar solicitude o persoal docente funcionario interino que man-
tefia esta condicidn tanto no momento da presentacion da solicitude como no momento
da resolucidon de concesion prevista no artigo 17. Estas persoas faran indicacion expresa

desta circunstancia, segundo o modelo do anexo I.

4. O profesorado substituto podera cursar a solicitude sempre que a actividade se de-

senvolva integramente durante o periodo do seu nomeamento.

5. As persoas solicitantes deben estar ao dia no cumprimento das obrigas tributarias e
fronte d Seguridade Social e non ter pendente de pagamento ningunha outra débeda coa

Administracion publica da Comunidade Auténoma de Galicia.

6. O procedemento de concesion tramitarase en réxime de concorrencia competitiva, de
acordo co establecido no artigo 19.1 da Lei 9/2007, do 13 de xufio, de subvencions de

Galicia, coas garantias previstas no artigo 31.4 da dita lei.

7. As axudas concedidas ao abeiro desta convocatoria son compatibles con calquera ou-
tra que puidese ser concedida para a mesma finalidade. Non obstante, o importe da
axuda en ningun caso podera superar, illadamente ou en concorrencia con subvencions
doutras administracions publicas ou doutros entes publicos ou privados, nacionais ou

internacionais, o custo da accién que levou a cabo a persoa beneficiaria.

8. Para acceder as axudas previstas nesta convocatoria as persoas beneficiarias deberan

estar ao dia no pagamento de obrigas por reintegro de axudas publicas.

9. Persoas excluidas:

a) Non poden beneficiarse das axudas recollidas nesta orde aquelas persoas solicitantes
que se encontren nos supostos previstos nos nimeros 2 e 3 do artigo 10 da Lei 9/2007,

do 13 de xuio, de subvenciéns de Galicia.

b) Aquelas persoas que se encontren sancionadas administrativa ou penalmente coa
perda da posibilidade de obtencidon de subvenciéns publicas, ou incorran en algunha
prohibicién legal que as inhabilite para iso, con inclusion das que se produzan por discri-
minacién de sexo, de conformidade co disposto na disposicidn derradeira sexta da Lei

4/2005, do 18 de febreiro, para a igualdade de mulleres e homes.

Asi mesmo, as persoas beneficiarias deberan cumprir os restantes requisitos estableci-

dos pola Lei de subvenciéns de Galicia.

Artigo 6. Gastos subvencionables



CONSELLERIA DE EDUCACION,
XUNTA CIENCIA, UNIVERSIDADES E

DE GALICIA | FORMACION PROFESIONAL

Estas axudas cobren exclusivamente gastos de matricula e desprazamento, sen incluiren

en ningun caso os gastos de mantenza e aloxamento.

Artigo 7. Actividades subvencionables

a) As axudas concederanse para actividades de formacidn directamente relacionadas coa
igualdade, convivencia e inclusidn, coas tecnoloxias da comunicacién e informacién, am-
bito STEM (ciencia, tecnoloxia, enxefiaria e matematicas), co plurilingliismo e o dmbito

artistico.

b) Ademais, en funcion da dispoiiibilidade orzamentaria, concederanse para aquelas ac-
tividades directamente relacionadas coa disciplina, drea, ciclo ou especialidade que im-
parta a persoa solicitante e que sexan directamente trasladables & practica docente ou

tefian interese para as necesidades do centro educativo.

Artigo 8. Contia das axudas

As axudas cubrirdan ata o0 100% dos gastos de matricula e desprazamento, cos seguintes

limites:

Tipo |, para actividades realizadas na Comunidade Auténoma de Galicia, ata un maximo
de 175 euros.

Tipo Il, para actividades realizadas no resto do territorio espanol, ata un maximo de 290
euros.

Tipo lll, para actividades realizadas no estranxeiro, ata un maximo de 700 euros.

Artigo 9. Presentacion de solicitudes

1. As solicitudes dirixiranse a Direccidn Xeral de Centros e Recursos Humanos e presen-
taranse obrigatoriamente por medios electrdnicos a través do formulario normalizado

(anexo 1) dispoiiible na sede electrénica da Xunta de Galicia, https://sede.xunta.gal.

2. De conformidade co artigo 68.4 da Lei 39/2015, do 1 de outubro, do procedemento
administrativo comun das administracions publicas, se algunha das persoas interesadas
presenta a suUa solicitude presencialmente, requirirdselle para que a emende a través da
sUa presentacion electrénica. Para estes efectos, considerarase como data de presenta-
cién da solicitude aquela en que fose realizada a emenda.

3. Para presentar as solicitudes podera empregarse calquera dos mecanismos de identi-
ficacion e sinatura admitidos pola sede electrdnica da Xunta de Galicia, incluido o sis-
tema de usuario e clave Chave365 (https://sede.xunta.gal/chave365).

Artigo 10. Prazo de presentacion de solicitudes

1. O prazo de presentacion de solicitudes serd dun (1) mes desde o dia seguinte ao da

sua publicacién no Diario Oficial de Galicia.

2. Non seran admitidas en ningun caso solicitudes presentadas féra do prazo e da forma

establecida nesta orde.

Artigo 11. Documentacion complementaria

1. As persoas interesadas deberdn achegar coa solicitude a seguinte documentacion:

A. Se a actividade xa se realizou o Ultimo dia do prazo de presentacién de solicitudes:

a) Copia da certificacion de asistencia e/ou aproveitamento expedida polo centro ou a
institucion onde se realizou a actividade de formacidn. No caso de actividades realizadas

no estranxeiro debera presentarse a traducion desta certificacién.

b) Documentacién para a comprobacién do cumprimento dos requisitos establecidos na
Orde do 14 de maio de 2013 pola que se regula a convocatoria, o recofiecemento, a
certificacidn e o rexistro das actividades de formacidon permanente do profesorado en

Galicia:

- No caso de actividades realizadas no territorio espafiol non organizadas por unha uni-
versidade, documentacidn acreditativa de que a actividade conta co recofiecemento da

correspondente Administraciéon educativa.

- No caso de actividades organizadas por unha universidade e realizadas no territorio
espanol, documentacién acreditativa de que a actividade conta coa aprobacién en Xunta

de Goberno.

- No caso de actividades realizadas no estranxeiro, documentacion acreditativa de que a
actividade foi organizada por un organismo oficial, por unha universidade ou por unha
institucion de formacién do profesorado oficialmente recofiecida e que conta con pres-

tixio acreditado polas autoridades educativas do respectivo pais.

c) Memoria da actividade desenvolvida. Esta memoria debe versar integramente sobre
a actividade realizada e a repercusion desta actividade no desenvolvemento profesional
da persoa solicitante, a relacidn coa disciplina, drea, ciclo ou especialidade que imparta,
a sUa aplicacidn 4 practica docente e o seu interese para as necesidades do centro edu-
cativo. Como tal, deberd ser unha elaboracién persoal e individual sobre a totalidade da

actividade formativa realizada en calidade de asistente minimo 2.000 palabras). No caso

de que varias persoas soliciten a axuda para a mesma actividade formativa, cada unha

delas deberd presentar a sia memoria persoal e individual.

d) Relaciéon numerada da documentacidn xustificativa dos gastos de matricula ou inscri-
cion na actividade e dos gastos de desprazamento onde conste o concepto detallado de
cada un dos gastos e o importe en euros correspondente, indicando a cantidade total

xustificada.

e) Documentos que xustifiquen o pagamento realizado pola persoa solicitante da matri-

cula ou inscricidén na actividade e que especifigue o importe en euros do gasto realizado.

f) Xustificacidn dos gastos de desprazamento, segundo corresponda:

— Documentacion xustificativa do pagamento do billete de avidon e tamén das tarxetas
de embarque.

— Billete de tren, metro ou autobus.

— Factura de axencia de viaxes.

— Facturas de taxi.

— Declaracion responsable asinada pola persoa solicitante de ter realizado o despraza-
mento en vehiculo propio, indicando o seu nome e apelidos e DNI, a matricula do vehi-
culo en que se realizou o desprazamento, a localidade de saida, a localidade de destino,
o total de quilémetros realizados, e os recibos de autoestrada, de ser o caso.

— Outros documentos xustificativos de gastos de desprazamento.

- A contia correspondente ao desprazamento en vehiculo particular sera de 0,26 euros
por quildmetro percorrido, de acordo co disposto no artigo 2 da Resolucion do 24 de
novembro de 2023, da Secretaria Xeral Técnica e do Patrimonio da Conselleria de Fa-
cenda e Administracion Publica, pola que se da publicidade do Acordo do Consello da
Xunta de Galicia, do 23 de novembro de 2023, polo que se actualizan os importes das

axudas de custo por razdon do servizo en territorio nacional para gastos por aloxamento

e manutencién e da indemnizacién por uso de vehiculo particular para o persoal empre-

gado publico da Xunta de Galicia (DOG do 1 de decembro de 2023).

A documentacién xustificativa dos gastos de desprazamento ten que estar a nome da
persoa que solicita a axuda, de xeito que quede acreditado documentalmente que o pa-

gamento destes gastos foi efectuado pola persoa solicitante.

B. Se a actividade non se realizou o ultimo dia do prazo de presentacion de solicitudes:

a) Convocatoria da actividade de formacién para a que se solicita a axuda, onde conste
a denominacion, as datas de inicio e finalizacion, o lugar de realizacién, a entidade orga-

nizadora, o programa e o numero total de horas.

b) Orzamento da axuda, referido exclusivamente a gastos de matricula e desprazamentos.

Neste caso, as persoas solicitantes teran de prazo para presentar a documentacién xus-
tificativa e as facturas correspondentes ata o dia 5 de decembro de 2024, tendo en conta

gue a data limite de realizacidn das actividades é o 30 de novembro.

2. A documentacién complementaria debera presentarse electronicamente.

Se algunha das persoas interesadas presenta a documentacidon complementaria presen-
cialmente, serd requirida para que a emende a través da sla presentacion electrdnica.
Para estes efectos, considerarase como data de presentacion aquela en que fose reali-

zada a emenda.

3. As persoas interesadas responsabilizaranse da veracidade dos documentos que pre-
senten. Excepcionalmente, cando a relevancia do documento no procedemento o exixa

ou existan dubidas derivadas da calidade da copia, a Administracién podera solicitar de

10

maneira motivada o cotexo das copias achegadas pola persoa interesada, para o que

podera requirir a exhibicion do documento ou da informacién orixinal.

4. Sempre que se realice a presentacién de documentacién separadamente da solicitude,
deberase indicar o cddigo e o érgano responsable do procedemento, o nimero de rexis-

tro de entrada da solicitude e o nimero de expediente, se se dispdn del.

5. No caso de que algin dos documentos que se vaia presentar de forma electrénica
supere os tamafos maximos establecidos ou ten un formato non admitido pola sede
electrénica da Xunta de Galicia, permitirase a presentacién deste de forma presencial
dentro dos prazos previstos e na forma indicada no paragrafo anterior. A informacién
actualizada sobre o tamafo mdéximo e os formatos admitidos pode consultarse na sede

electrdnica da Xunta de Galicia.

6. De non presentar a documentacion referida neste artigo no prazo establecido, enten-
derase como non xustificada a axuda ou a parte dela que corresponda, o que comportara
a perda do dereito ao seu cobramento, polo que a persoa titular da direccién xeral ditard

resolucidn para o efecto que sera notificada a persoa interesada.

7. No caso de que a documentacién achegada relativa aos gastos de inscricion e
matricula e desprazamentos non xustifique o total do importe concedido, o pagamento

farase efectivo unicamente pola cantidade xustificada.

Artigo 12. Comprobacion de datos

1. Para tramitar este procedemento consultaranse automaticamente os datos incluidos
nos seguintes documentos en poder da Administracion actuante ou elaborados polas

administraciéns publicas, agas que a persoa interesada se opofia a sua consulta:

a) DNI ou NIE da persoa solicitante.

11

b) DNI ou NIE da persoa representante.

c) Certificado de estar ao corrente do pagamento a Seguridade Social.

d) Certificado de estar ao corrente do pagamento das débedas coa Administracion pu-
blica da Comunidade Auténoma de Galicia.

e) Certificado de estar ao corrente do pagamento de obrigas tributarias 4 AEAT.

2. No caso de que as persoas interesadas se opoiian a consulta, deberan indicalo no
recadro correspondente habilitado no formulario de solicitude (anexo |) e achegar os

documentos.

Cando asi o0 exixa a normativa aplicable, solicitarase o consentimento expreso da persoa

interesada para realizar a consulta.

3. Excepcionalmente, no caso de que algunha circunstancia imposibilite a obtencion dos
citados datos, poderase solicitar s persoas interesadas a presentacién dos documentos

correspondentes.

Artigo 13. Emenda das solicitudes

De acordo co establecido no artigo 68 da Lei 39/2015, do 1 de outubro, do
procedemento administrativo comun das administracidns publicas, a Direccién Xeral de
Centros e Recursos Humanos, a través do Servizo de Programas de Formacion, requirira
aquelas persoas cuxas solicitudes non sexan correctas para que, nun prazo de 10 dias
habiles, emenden as faltas ou xunten os documentos preceptivos; de non o faceren,
considerarase que desistiron da suUa peticién e arquivarase o expediente logo da

resolucion que serd ditada nos termos do artigo 21 da referida lei.

Artigo 14. Trdmites administrativos posteriores d presentacion das solicitudes

12

Todos os tramites administrativos que as persoas interesadas deban realizar tras a pre-
sentacion da solicitude deberan ser realizados electronicamente accedendo a Carpeta

cidada da persoa interesada dispofiible na sede electrénica da Xunta de Galicia.

Artigo 15. Instrucion do procedemento

1. O procedemento para a concesidon das axudas recollidas nesta orde tramitarase en

réxime de concorrencia competitiva.

2. Correspdndelle & Direccion Xeral de Centros e Recursos Humanos a instrucion do pro-
cedemento de concesion destas axudas e desenvolvera de oficio cantas actuacidns con-
sidere necesarias para a determinacioén, cofiecemento e comprobacién dos datos en vir-

tude dos cales deba formularse a proposta de resolucién.

3. As solicitudes que se axusten aos requisitos establecidos nesta convocatoria asignara-

selles a cantidade resultante para o cumprimento da finalidade desta orde.

4. A adxudicacién das axudas realizarase nos termos previstos no artigo 19.1 da Lei
9/2007, do 13 de xufio, polo que, unha vez revisados os expedientes, o drgano instrutor
daralle traslado daqueles que retdnan todos os requisitos 8 Comision de Valoracion.

5. A Comisidn de Valoracién das axudas estard formada polas seguintes persoas

Presidencia: a persoa titular da Subdireccion Xeral de Centros, ou persoa en quen dele-

gue.

Vogais:

— A persoa titular da Xefatura do Servizo de Programas de Formacion.

— Unha persoa adscrita ao Servizo de Programas de Formacién.

13

— Unha persoa adscrita 4 Subdireccidon Xeral de Inspeccién e Avaliacién do Sistema Edu-
cativo.
— Unha persoa adscrita ao Servizo de Programas de Formacidn, que realizara as funciéns

de secretaria.

Se, por calquera causa, no momento en que a Comisién de Valoracién tefia que examinar
as solicitudes algunha das persoas que a compofien non puider asistir, sera substituida
pola persoa que para o efecto designe a persoa titular da Direccién Xeral de Centros e

Recursos Humanos.

Na composicién da Comision de Valoracién procurarase acadar unha presenza equili-

brada de homes e mulleres.

6. A Comision de Valoracidén levantara unha acta en que conste a valoracion efectuada e

trasladaralla ao 6rgano instrutor.

Artigo 16. Criterios de valoracion

1. A axuda concederase de forma individual de acordo coa adecuacion das caracteristicas

das actividades ao previsto no artigo 7 desta convocatoria.

2. A sua contia fixarase tendo en conta os seguintes criterios: o lugar de realizacién, os
gastos de matricula e os gastos de desprazamento orixinados pola distancia ao centro de

destino.

3. Terase en conta a seguinte prelacién en canto as persoas beneficiarias:

a) Resolverase de acordo cos criterios establecidos no punto 1: en primeiro lugar, as so-

licitudes do persoal funcionario de carreira e do persoal funcionario en précticas que

14

nunca gozasen desta axuda, e en segundo lugar, as solicitudes do persoal docente fun-
cionario de carreira e do persoal docente funcionario en practicas que obtivesen a axuda

para esta finalidade en convocatorias anteriores a 2018.

b) Unha vez consideradas todas as solicitudes correspondentes & alinea a), sempre que
exista dispofiibilidade orzamentaria dentro do previsto nesta orde, resolveranse as soli-
citudes do persoal docente de carreira e do persoal funcionario en practicas que gozasen

destas axudas nas convocatorias de 2018 e 2023, por esa orde.

c) De existir remanente orzamentario, poderdn considerarse as solicitudes do persoal
docente interino que tivese esta condicion no momento da solicitude e a mantefia no
momento da resolucidon de concesidn prevista no artigo 17, de acordo cos seguintes cri-
terios: teran preferencia as solicitudes do persoal interino que nunca gozase de desta
axuda e, en segundo lugar, o persoal interino que gozase desta axuda nas convocatorias
anteriores a 2018, e por ultimo, o persoal interino que gozase desta axuda nas convoca-

torias de 2018 e 2023, por esa orde.

d) Poderan considerarse, por ultimo, as solicitudes do profesorado substituto, cos mes-
mos criterios indicados para o persoal docente interino, sempre que a actividade se de-

senvolva integramente durante o periodo do seu nomeamento.

Artigo 17. Resolucion

1. A Comision de Valoracidn elevara a proposta de resolucidn, a través da persoa titular
da Direccién Xeral de Centros e Recursos Humanos, ao conselleiro de Educacidn, Ciencia,
Universidades e Formacion Profesional, que ditara resolucion de concesién das axudas
co importe das contias concedidas, e a relacidén de persoas cuxa solicitude de axuda é

desestimada, xunto coa causa da desestimacion.

2. Contra esta resolucién, que esgota a via administrativa, as persoas interesadas pode-
ran interpofier recurso potestativo de reposicidn ante a persoa titular da Conselleria de
Educacion, Ciencia, Universidades e Formacién Profesional no prazo dun mes, contado a
partir do dia seguinte ao da publicacion desta resolucién no Diario Oficial de Galicia, de
acordo co disposto nos artigos 123 e 124 da Lei 39/2015, do 1 de outubro, do procede-
mento administrativo comin das administraciéns publicas, ou ben directamente o re-
curso contencioso-administrativo ante a Sala do Contencioso-Administrativo do Tribunal
Superior de Xustiza de Galicia, no prazo de dous meses, de conformidade co artigo 46 da

Lei 29/1998, do 13 de xullo, reguladora da xurisdiciéon contencioso-administrativa.

3. Toda alteracidn das condicidns tidas en conta para a concesion da axuda e, en todo
caso, a obtencién concorrente de axudas outorgadas por outras administracions ou en-
tes publicos ou privados, nacionais ou internacionais, podera dar lugar 8 modificacién da

resolucion da concesion.

4. O prazo maximo para resolver e notificar serd de tres meses.

5. As solicitudes entenderanse desestimadas de non existir resolucién expresa no prazo
de tres meses, contados a partir da data de entrada na sede electrdnica da solicitude da

axuda.

Artigo 18. Publicacion dos actos

A resolucion de concesidn das axudas publicarase no Diario Oficial de Galicia e no portal
educativo da Conselleria de Educacion, Ciencia, Universidades e Formacion Profesional,
www.edu.xunta.gal, e por ela entenderanse notificados para todos os efectos os solici-
tantes, de conformidade co establecido no artigo 45 da Lei 39/2015, do 1 de outubro,

reguladora do procedemento administrativo comin das administraciéns publicas.

As persoas beneficiarias terdn que aterse ds obrigas de publicidade que impén a Lei

2/2016, do 18 de xaneiro, de transparencia e bo goberno.

Artigo 19. Transparencia e bo goberno

1. Deberase dar cumprimento ds obrigas de transparencia contidas no artigo 17 da Lei
1/2016, do 18 de xaneiro, de transparencia e bo goberno, e no artigo 15 da Lei 9/2007,

do 13 de xuio, de subvenciéns de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia e
bo goberno, as persoas fisicas e xuridicas beneficiarias de axudas estan obrigadas a sub-
ministrar @ Administracion, ao organismo ou a entidade das previstas no artigo 3.1 da
Lei 1/2016, do 18 de xaneiro, a que se atopen vinculadas, logo de requirimento, toda a
informacidn necesaria para o cumprimento por aquela das obrigas previstas no titulo |

da citada lei.

Artigo 20. Notificacions

1. As notificacidons de resolucidns e actos administrativos practicaranse sé por medios
electrénicos, nos termos previstos na normativa reguladora do procedemento adminis-

trativo comun.

2. De conformidade co artigo 45.2 da Lei 4/2019, do 17 de xullo, de administracidn dixital
de Galicia, as notificacidns electrdnicas practicaranse mediante a comparecencia na sede
electrénica da Xunta de Galicia e a través do Sistema de notificacion electrénica de Gali-
cia, Notifica.gal. Este sistema remitira s persoas interesadas avisos da posta a disposi-
cién das notificacions a conta de correo electrénico e/ou teléfono mébil que consten na
solicitude. Estes avisos non terdn, en ningun caso, efectos de notificacion practicada e a

sua falta non impedira que a notificacion sexa considerada plenamente valida.

3. De conformidade co artigo 47 da Lei 4/2019, do 17 de xullo, de administracién dixital
de Galicia, as persoas interesadas deberdn crear e manter o seu enderezo electrénico
habilitado Unico a través do Sistema de notificacions de Galicia, Notifica.gal, para todos
os procedementos administrativos tramitados pola Administracién xeral e as entidades
instrumentais do sector publico autondmico. En todo caso, a Administracién xeral e as
entidades instrumentais do sector publico autondmico de Galicia poderan de oficio crear
o indicado enderezo, para os efectos de asegurar que as persoas interesadas cumpran a

sUa obriga de relacionarse por medios electrénicos.

4. As notificacions entenderanse practicadas no momento en que se produza o acceso
ao seu contido, entendéndose rexeitada cando transcorresen dez dias naturais desde a

posta 4 disposicidn da notificacion sen que se acceda ao seu contido.

5. Se o envio da notificacidn electrénica non fose posible por problemas técnicos, a Ad-
ministraciéon xeral e as entidades do sector publico autondmico practicaran a notificacién
polos medios previstos na normativa reguladora do procedemento administrativo co-
mun.

Artigo 21. Obrigas das persoas beneficiarias

A condicion de persoa beneficiaria obriga a esta nos seguintes termos:

a) Con cardcter previo & concesidon e ao pagamento da axuda, estar ao dia no cumpri-
mento das suas obrigas tributarias e coa Seguridade Social, e non ter débedas pendentes

de ningunha natureza coa Comunidade Auténoma de Galicia.

b) Reintegrar, total o ou parcialmente, o importe da axuda no suposto de incumprimento
dos requisitos e condicidns establecidos para a sua concesién e das demais obrigas con-

tidas nesta orde, na Lei 9/2007, do 13 de xufio, ou na restante normativa que sexa de

aplicacién. Para facer efectiva a devolucién, tramitarase o procedemento de reintegro
oportuno, que se axustara ao previsto nos artigos 37 e seguintes da Lei 9/2007, do 13 de
xufio, e no titulo V do Decreto 11/2009, do 8 de xaneiro, polo que se aproba o Regula-

mento da Lei 9/2007, do 13 de xufio, de subvencidns de Galicia.

c) Someterse as actuaciéns de control, comprobacién e inspeccion que efectuara a Con-
selleria, s de control financeiro que correspondan, de ser o caso, a Intervencién Xeral
da Comunidade Auténoma, as previstas na lexislacién do Tribunal de Contas e do Con-
sello de Contas, ou a outros érganos da Administracion do Estado, e achegar canta infor-

macién lles sexa requirida no exercicio das actuacidns anteriores.

d) Comunicarlle & Direccion Xeral de Centros e Recursos Humanos as modificacidns que
se produzan nos requisitos e condicidns que determinaron a concesién da axuda. Esta

comunicacion debera efectuarse no momento en que se cofieza.

e) Comunicarlle & Direccion Xeral de Centros e Recursos Humanos a solicitude e, de ser

0 caso, a obtencidn doutras axudas para este mesmo concepto.

Para estes efectos, a persoa solicitante debe incluir no anexo | a declaracion relativa a
outras axudas e, con posterioridade a presentacidn da solicitude, comunicar a sua ob-

tencion, de ser o caso, no anexo |l.

f) Subministrar @ Administracién concedente a informacion necesaria ao abeiro do dis-

posto no artigo 4 da Lei 1/2016, do 8 de xaneiro, de transparencia e bo goberno.

g) Cumprir cos requisitos e obrigas recollidas nos artigos 10 e 11 da Lei 9/2007, do 3 de

Xufio, e coas restantes obrigas contidas nesta orde e demais normativa aplicable.

Artigo 22. Xustificacion e pagamento

1. A documentacién xustificativa debera presentarse dentro do prazo de presentacion de

solicitudes.

2. O pagamento das axudas concedidas farase de conformidade co disposto no artigo 31

da Lei 9/2007, de subvencidons de Galicia.

3. Para a tramitacién do pagamento, os solicitantes deberdn achegar:

- Anexo Il cuberto, aceptando ou renunciando & axuda. No caso de aceptacién da axuda,
deberd marcarse o cadro de declaracién responsable de non ter solicitado nin concedi-
das outras axudas para a mesma actividade de formacion, ou, de ser o caso, de ter con-

cedida unha axuda, indicando organismo concedente, ano de concesién e importe.

Artigo 23. Comunicacion d Base de datos nacional de subvencidns

De conformidade co previsto no artigo 20.8a) da Lei 38/2003, do 17 de novembro, xeral
de subvencidns, comunicarase & Base de datos nacional de subvenciéns o texto da con-

vocatoria e a informacién requirida pola base.

Artigo 24. Controis

A conselleria competente realizara actuaciéns de seguimento e control das axudas con-
cedidas que considere oportunas, ben con medios propios ou externos, co fin de com-
probar o cumprimento dos requisitos para a percepcion da axuda e o destino definitivo.
A persoa beneficiaria estara obrigada a colaborar no labor de control, para o que pro-

porcionara os datos requiridos.

Artigo 25. Control e comprobacion das axudas

1. A Direccion Xeral de Centros e Recursos Humanos comprobara a adecuada xustifica-
cién da subvencion, asi como a realizacidén da actuacion e o cumprimento da finalidade

gue determinen a concesién ou o gozo da axuda.

2. Sera aplicable o disposto no artigo 30 da Lei 9/2007, do 13 de xufio, de subvencidns

de Galicia.

Artigo 26. Perda total ou parcial do dereito ao cobramento da axuda

1. A persoa beneficiaria perdera de forma total ou parcial o dereito ao cobramento da

axuda polas seguintes causas:

a) Xustificar de forma incompleta ou fdéra de prazo.

b) Incumprir os fins ou obxectivos para os cales se concedeu.

c) Perda da capacidade xuridica ou de obrar, ou inhabilitacién para ser persoa beneficia-
ria de subvencidns e axudas publicas, nos termos previstos no artigo 10 da Lei 9/2007,

do 13 de xuio, de subvencidns de Galicia.

2. De serlle concedida outra axuda para esta mesma finalidade no prazo de vixencia
desta convocatoria, a persoa beneficiaria terd que comunicarllo 4 Administracién, se-
gundo dispdn o artigo 11.d) da Lei 9/2007, do 13 de xuiio, de subvencions de Galicia,
para que, en aplicacidn do seu artigo 17.3, o importe da axuda se minore co fin de que,
iladamente ou en concorrencia coas concedidas por outras administraciéns ou entes

publicos ou privados, non supere o 100% da actividade realizada.

3. No caso de que se revogue a axuda, a persoa beneficiaria terd que reintegrar as canti-
dades percibidas e mais os xuros de mora xerados desde o momento do seu pagamento,

nos termos que figuran nos artigos 33 a 38 da referida Lei de subvenciéns de Galicia.

21



CONSELLERIA DE EDUCACION,
XUNTA CIENCIA, UNIVERSIDADES E

DE GALICIA | FORMACION PROFESIONAL

Artigo 27. Recursos

A resolucion pon fin @ via administrativa, de acordo co artigo 124 da Lei 39/2015, do 1
de outubro, do procedemento administrativo comun das administraciéns publicas, e
contra ela cabe interpor recurso potestativo de reposicidn, no prazo dun mes, contado a
partir da data de notificacion, ou recurso contencioso-administrativo ante o Tribunal Su-
perior de Xustiza de Galicia, no prazo de dous meses contados desde a data de notifica-
cion.

Artigo 28. Réxime sancionador

Sera de aplicacion o establecido no titulo IV da Lei 9/2007, do 13 de xufio, de subven-

cions de Galicia.

Artigo 29. Informacion ds persoas interesadas

Sobre este procedemento administrativo, que ten o cddigo ED303A, poderase obter in-

formacién a través dos seguintes medios:

a) A seguinte paxina web:

—www.edu.xunta.gal

b) O seguinte enderezo electrénico:

reintegros.fprofe@edu.xunta.gal

Disposicidon adicional Unica. Accidns de colaboracion, promocion e cooperacion entre a

Conselleria e outras institucions

Cando do marco das accions de colaboracién, promocién e cooperacion establecidas en-
tre a Conselleria e outras institucions derive unha oferta de acciéns formativas para o
profesorado, este podera beneficiarse destas axudas nas condiciéns que se fixen nas co-

rrespondentes convocatorias.

Disposicion derradeira primeira.

Facultase a persoa titular da Direccién Xeral de Centros e Recursos Humanos, no ambito
das suas competencias, para que dite as resoluciéns precisas para o desenvolvemento

desta orde.

Disposicion derradeira segunda.

Esta orde entrara en vigor o dia seguinte ao da sua publicacién no Diario Oficial de Galicia.
Santiago de Compostela,
O conselleiro de Educacion, Ciencia, Universidades e Formacion Profesional
P.D. (Orde do 5 de xufio de 2024)

O secretario xeral técnico

